
Masanglai chun Pathien in Mary kiti 
Juda nungah khangdawng hoitah 
hieng’a vantyl Gabriel asawl in ahi.  
Vantyl chun, “Nangma’n chapa khat 
nahin ding chule Amin Jesu 
nasah ding ahi.  Ama chu 

Chungnungpen 
Chapa kiti ding ahi.   

Ama’n tuonsod 
leengvay apoh 
ding ahi” ati.



Nungah chun kidang asa’n 
ajah-a, “Hichu iti hithei ding 
ham?  Ken-la pasal kaneikha pon” 
ati.  Vantyl chun Mary jah-a 
naosen chu Pathien’a kuon 
hiding ahi ati.  
Mihiem pa-a 
kuon hilou 
ding ahi. 



Chuin vantyl in Mary chu, 
asuopinu Elizabeth ateh 
nung’a nao avop aseipieh 
in ahi.  Hiche zong hi 
bawlmo-kidang khat 
ahi.  Sodlou nung in 
Mary in Elizabeth 
agavil’e.  Amany’n 
Pathien athangvah 
lhon in ahi.



Mary hi Joseph 
kitipa ji-huol ahi.  
Mary naovop thu 
Joseph in ahed phad 
in ada lheh jeng e.  
Ama’n pasal dang in 
nao avopsah in 
angaito in ahi. 



Joseph amang in Pathien vantyl 
in chapang hi Pathien Chapa ahi 
ti aseipieh tai.  Joseph hi Mary 
in Jesu akhoukhahna-a panpi 
ding chu ahi.



Joseph in Pathien atahsan in chule Athu angai e.  
Ama’n gam-kivaipohna dan-thupieh ho zong azui 
in ahi.  Dan-thah khat 
a-umjeh in, ama le Mary 
chu acheenna’u 
Bethlehem’a 

kai pie ding in achie lhon tai.



Mary chu naonei ding 
kuoncha ahi.  Ahinla 
Joseph in lhunna ding 
mun amutapoi.  Jinlhun 

inn zouse
anadim

suoh tai.



Akhonna in Joseph in gan inn khat amuta’n ahi.  
Chua chun Naosen Jesu apieng tai.  Anu in Ama chu 

gan-an kuong khat sung’a
alupsah in ahi.



Hiche naituom vel’a chun kelnguoi chingho’n kelnguoi 
ihmuho angah’un ahi.  Pathien vantyl akilah in 
chule thusuoh kidangtah chu amaho 

aseipieh 
ta’n ahi.



“Tuni hin nangho ding in David khuopi-ah Huhhingpu 
Pakai Khrista apieng tai.  Nangho’n 
gan an-kuong’a lum naosen muvin 

nate” ati.



Phulou in vantyl emsel tamtah akilah un, 
Pathien athangvah un, “Chungnungpen’a 
Pathien loupihen chule leichung’ah 

cham le lungmuon 
mihiemte 

chung’a 
umhen”. 
atiuve.



Kelnguoinching ho chu gan-inn lam juon 
in akino tauve.  Naosen amu zou un 
vatyl in Jesu thudawl asei chu mi 
akimupi zouse ahil un ahi.



Nisawmly kichai in Joseph le 
Mary in Jesu chu Jerusalem 

hou-inn’a ahinpuy lhon in
ahi.  Chuachun Simeon
kitipa’n Naosen jeh in

Pathien avahchoi in,
Pakay lhacha 
adang khat, 
tehse 
Anna in 
kipa thu 
asei in 
ahi.



Amany hin 
Huhhingpu Jesu 
hi Pathien Chapa, 
thutepsa Huhhingpu, 
ahichu ahed lhon 
ahi.  Joseph in 
vacha ny maicham’a 
atuoh in ahi.  Hiche 
thiltuo hi Pathien 
dan-thupieh in asei 
michaga ho’n Pakai 
masang’a naosen apui 
tieng’ule thiltuo 
achoidiu chu ahi.



Phad phabep zou 
in, ahsi chuombeh 
khat in suolam 
gam’a Mi-ching 
ho Jerusalem 
lam’a 

ahipuy in ahi.  Amaho’n, 
“Judate Leng apieng chu 
hoi-a umham?” ti adong’un, 
“Keiho’n Ama chibai kabuoh 
nuom uve” atiuve.



Leng Herod in Miching 
ho thudawl aja-ta’n ahi.  
Alungkham lheh ta’n, 
amaho’n Jesu amudoh 
phad-ule ama jong ahil 
ding’un asei ta’n ahi.  
Herod in “Keima’n zong 
chibai kabuoh nuom’e” 
atichu ajuo ahi.  Herod 
in Jesu tha aguot 
ahibouve.



Ahsi chun Mi-Ching ho chu Joseph le 
Mary chule Naosen to acheen na’u 

inn-mun tah-a chun alhut 
ta’n ahi.  Chibai buoh in 
adylsuvin, khuoljin ho chun 

thil-lutahtah, sana 
le gimnamtuy 
apeuvin ahi.



Mi-Ching ho chu Pathien in 
guhthimcha a-inn lam’uva kile 
ding in agyh ta’n ahi.  Hichun 
Herod zong alung asoujeng in 
ahi.  Jesu suhmang ding atup 
jeh in, migilou gamvaipo chun 
Bethlehem’a naosen pasal 

zouse 
athalo 

tai.



Hizongle Herod in 
Pathien Chapa chu 
imacha alotheipoi!  
Joseph chu amang’a 
akigyh jeh in Mary 
le Jesu bitna ding 
in Aigupta ajuon 
ta’n ahi.



Herod athy phad in 
Joseph in Mary le 
Jesu chu Aigupta-a 
kuon in alepui kid 
in ahi.  

Amaho Nazareth 
kiti Galilee dyl-lien kawm’a 
khuoneo khat-a acheeng un ahi.



Jesu Pien

Pathien thu Bible-a, kuon thusim,

akimu na hi

Matthew Bung 1-2, Luke Bung 1-2

“Nathu-a sunglhah hin vah a pie.” 
Psalms/Labu 119:130



Akichai tai



Hiche Bible thusim hin eisiempa-u Pathien 
akidanje leh nang in ama naheddoh ding deina thu ahil in ahi.

Pathien in chawnsiet ati, thilphalo eiho’n ibawl’u hi Ama’n ahe-e.  
Chawnsiet man talien chu thyna ahi, hizongle Pathien in nangma 

na-ngailut behseh jeh in Achapa neisun, Jesu, chu nangma chawnsiet 
jeh-a thigpel’a thy ding le talien manding’a A’hinsawl ahi.  Chuin Jesu 
chu thyna-a kuon in ahingdoh in chule Vaan-gam inn juon in achie tai.  

Nangma’n Jesu natahsan’a chule Ama hieng’a nachawnietna ho ngaidam 
na-thuum’a ahile Ama’n na-ngaidam ding ahi!  Ama hung’in tin nalung 
sung’a cheengpai ding chule nangma tuonsod-gei-a Amato nahin ding 

ahitai.

Nangma’n hiche hi thu-tahbeh ahi ti natahsanle, Pathien hieng’a hiti hin 
tao in: Ka-ngai Jesu, nangma Pathien nahi ti katahsan’e, chule keima 

chawnsiet jeh-a thy ding in miheim in nahungpieng in, chule tu hin nangma 
na-hing kid tai.  Lungsiet tah in kalung sung’a hung cheeng in chule 

kachawnsietna ho ei-ngaidam in, chutile keima’n tua hi hinkhuothah kanei 
ding, chule nikhat tiengle nangmato tuonsod-a ka-um ding ahi.  Nangma 
thu-a nung ding le nacha khat bang’a hing ding in eikithuopi in.  Amen.

Bible ni-siehle sim in lang chule ni-sieh in Pathien 
to kihou zing in.    John 3:16

